
ᒪᓕᒐᓕᐅᖅᑏᑦ ᐅᐸᒃᓯᒪᔪᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ 
ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 
ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 
ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 10:28ᒧᐊᖅᑎᓪᓗᒍ 
 

ᑐᒃᓯᐊᕐᓂᖅ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ ᒪᓕᒐᓕᐅᖅᑏᑦ.  
 
ᐱᒋᐊᓚᐅᓐᖏᓂᑦᑎᓐᓂᑦ ᑲᑎᒪᔾᔪᑎᔅᓴᑎᓐᓂ ᒫᓐᓇ ᒥᔅᑕ ᕿᓐᖑᖅ ᑐᒃᓯᐊᕐᓂᒃᑯᑦ ᒪᑐᐃᖅᓯᖁᓂᐊᖅᑕᕋ. ᒥᔅᑕ 
ᕿᓐᖑᖅ. 
 
>>ᑐᒃᓯᐊᖅᑐᑦ 
 

ᑲᑎᒪᔾᔪᑎᒃᓴᓂᒃ ᐊᖏᕐᓂᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. ᑕᐃᒪ ᖃᐅᔨᒪᒐᔅᓯ ᒫᓐᓇ ᑲᑎᒪᐅᑎᖃᕋᑦᑕ 
ᓂᕈᐊᕆᐊᖃᕋᑦᑕ ᐅᖃᖅᑎᐅᓂᐊᓕᕐᒥᔪᒥᒃ ᒪᓕᒐᓕᐅᕐᕕᒻᒧᑦ. ᐱᒋᐊᓚᐅᓐᖏᓂᑦᑎᓐᓂ ᒪᓕᒐᓕᐅᖅᑏᑦ 
ᓂᑯᕕᖅᑳᖁᑲᐃᓐᓇᓂᐊᖅᑕᒃᑲ ᐃᖅᑲᐅᒪᑦᑎᑲᐃᓐᓇᕐᓗᑕ ᔫ ᐃᓄᒃᒥᒃ. ᖁᔭᓐᓇᒦᒃ. 
 
>>ᓂᐱᖃᓐᖏᑲᐃᓐᓇᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ. ᐱᖃᑏᒃ ᑕᖃᐃᖅᓯᑎᐊᕐᓂᐊᖅᑯᑎᑦ. 
 

ᓂᕈᐊᒐᒃᓴᓕᐅᕐᓂᖅ ᐅᖃᖅᑎᒃᓴᒧᑦ 
 
ᐄ, ᒫᓐᓇ ᑕᐃᒪ ᐱᒋᐊᖅᑎᑦᑎᒋᐊᖃᕋᒪ ᓄᓇᕗᒻᒥ ᓯᕗᓕᖅᑎᓕᕆᓂᕐᒥᒃ ᓂᕈᐊᕋᓱᑦᑎᓪᓗᑕ ᐅᖃᖅᑎᐅᓂᐊᖅᑐᒥᒃ 
ᒪᓕᒐᓕᐅᕐᕕᒻᒧᑦ.  
 
ᒪᓕᒐᓕᐅᖅᑎᓕᒫᑦ ᒪᓕᓐᓂᐊᑕᑦᓯᖕᓂᑦ ᐱᓯᒪᔪᑦ ᓂᕈᐊᕋᓱᓐᓂᐊᒍᑎᒋᓂᐊᖅᑕᑎᓐᓂ. ᑖᒃᑯᐊ ᒪᓕᑦᑕᐅᓂᐊᖅᑐᐃᑦ 
ᐊᖏᖅᑕᐅᓯᒪᔪᐃᑦ ᒪᓕᒐᓕᐅᖅᑎᓕᒫᓄᑦ.  
 
ᐊᔾᔨᖓᓂᑦᑕᐅᖅ ᑲᑎᒪᔾᔪᑎᔅᓴᓂᒃ ᐅᓪᓗᒥ ᐱᓯᒪᒻᒥᔪᐃᑦ. ᐊᖏᖅᑭᓰ ᑖᒃᑯᓂᖓ ᑲᑎᒪᔾᔪᑎᔅᓴᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ ᒪᑐᐃᓐᖑᓱᓕᕋᒃᑯ ᓂᕈᐊᕋᔅᓴᓕᐅᕈᒪᔪᖃᖅᑲᑦ ᐅᖃᖅᑎᒧᑦ.  

ᐃᖅᑲᐃᑎᒍᒪᒋᔅᓯ ᓂᕈᐊᖅᑕᐅᒍᔅᓯ, ᓂᕈᐊᕋᔅᓴᓕᐊᖑᒍᔅᓯ ᐊᖏᖅᑕᐅᑎᒋᔭᕆᐊᖃᖅᑐᓯ ᐅᕝᕙᓘᓐᓃᑦ 
ᐋᒡᒑᑦᑕᐅᑎᒋᓗᒍ ᓂᕈᐊᕋᔅᓴᓕᐊᖑᔾᔪᑎ. 
 
ᓂᕈᐊᕋᔅᓴᓕᐅᕈᒪᔪᖃᖅᑳ? ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓵᒃᑐᖃᖅᐸᓪᓕᐊᒍᓐᓃᕐᒪᑦ ᐃᓵᒃᐳᖓ, ᒥᔅᑕ ᓯᒥᐊᓐ 
ᒥᑭᓐᖑᐊᖅ ᐅᖃᖅᑎᓐᖑᕈᒪᒐᔭᓐᖏᒻᒪᖔᑦ ᐊᐱᕆᔭᕋ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ ᒥᑭᓐᖑᐊᖅ ᐊᖏᖅᑭᐅᒃ ᓂᕈᐊᕋᔅᓴᓕᐊᖑᔾᔪᑏᑦ? 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ ᐃᒃᕼᐃᕙᐅᑕᓖᒃ. ᐊᐱᕆᕗᖓ ᐊᓪᒍᒧᑦ ᒪᓕᒐᓕᐅᖅᑎᐅᔪᒧᑦ ᒥᔅᑕ ᖁᐊᓴ. 
ᐆᒃᑐᕈᓐᓇᕆᐊᒃᕼᐊᖅ ᐅᖃᖅᑎᒧᑦ ᐊᐱᕆᔪᖓ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. ᒥᔅᑕ ᖁᐊᓵ ᐊᖏᖅᑭᐅᖅ ᓂᕈᐊᕋᔅᓴᓕᐊᖑᔾᔪᑏᑦ? 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ. ᓂᕈᐊᕋᔅᓴᓕᐅᕈᒪᔪᖓ ᑑᓂ ᐋᖁᐊᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᖁᐊᖅ ᐊᖏᖅᑭᐅᒃ ᓂᕈᐊᕋᔅᓴᓕᐊᖑᔾᔪᑏᑦ? 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓂᕈᐊᕋᔅᓴᓕᐊᕆᒍᒪᒐᔭᕋ ᓂᐊᖁᓐᖒᑉ ᒪᓕᒐᓕᐅᖅᑎᖓ ᒥᔅ 
ᐊᕐᓇᒃᑲᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ, ᐊᖏᖅᑭᐅᒃ ᓂᕈᐊᕋᔅᓴᓕᐊᖑᔾᔪᑏᑦ? 
 
ᐊᕐᓇᒃᑲᖅ (ᑐᓵᔨᑎᒍᑦ): ᐄ, ᐊᖏᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᕈᐊᕋᔅᓴᓕᐅᖅᑐᖃᒃᑲᓐᓂᕈᒪᕚ? ᐱᑕᖃᕈᓐᓃᕐᖓᑦ. ᒫᓐᓇ 
ᑲᔪᓯᒋᐊᓕᖅᑯᒍᑦ.  
 
ᑖᒃᑯᐊ ᓂᕈᐊᕈᑎᓯ ᐊᑐᐃᓐᓇᕈᖅᑕᐅᓐᖑᓱᒻᒪᑕ ᒫᓐᓇᕈᓗᒃ. ᓯᕙᓂᖅᑎᓐᖑᓱᑉᐸᕋ ᐊᑐᐃᓐᓇᐅᓕᖅᑲᑕ.  

ᑕᖃᐃᖅᓯᕕᔅᓯᓐᓂ ᐅᑕᖅᑭᑲᐃᓐᓇᖅᓗᓯ ᒪᓕᒐᓕᐅᖅᑏᑦ ᐊᒻᒪᑦᑕᐅᖅ ᓇᑦᓯᖅ ᐃᓪᓗᕈᓯᖓᓂ ᑲᑎᒪᕕᕋᓛᕈᓗᒻᒥ 
ᓂᕆᔭᔅᓴᖅᑕᖃᕐᒥᔪᖅ.  
 
ᒫᓐᓇ ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ. ᖁᔭᓐᓇᒦᒃ. 
 
>>ᓄᖅᑲᖓᑲᐃᓐᓇᖅᑐᑦ 10:33ᒥ ᑲᔪᓯᓪᓗᑎᒃ 10:43ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᒃᑲᓐᓂᖁᓕᕐᒥᔭᕋ.  
 
ᒫᓐᓇ ᑕᐃᒪ ᓂᕈᐊᕐᕕᒻᒨᖃᑦᑕᖁᓐᖑᓯᓕᕐᒥᔭᒃᑲ ᒪᓕᒐᓕᐅᖅᑏᑦ, ᑖᒃᑯᐊ ᓂᕈᐊᕈᑎᓯ ᐸᐃᑉᐹᑦ ᐱᒍᔅᓯᐅᒃ 
ᐃᖅᑲᓇᐃᔭᖅᑎᓂᒃ. ᐱᒋᐊᕈᑎᖃᕈᓐᓇᕈᑦᑕ, ᒥᔅ ᓇᑲᓱᒃ ᐊᒻᒪ ᒥᔅ ᑕᐅᑐᓐᖏ ᑖᒃᑯᐊ ᓯᕗᓪᓕᐅᓗᑎᒃ, 
ᑖᒃᑯᐊᖑᖅᑳᓚᐅᖅᑎᓪᓗᒋᒃ ᓯᐊᑦᑎᐊᓂᐊᖅᑯᓯ. 
 
ᖁᔭᓐᓇᒦᒃ ᒪᓕᒐᓕᐅᖅᑏᑦ. ᑕᐃᒃᑯᐊ ᓂᕈᐊᕈᑏᑦ ᑕᐃᒃᑯᐊ ᓈᓴᖅᑕᐅᓂᐊᕐᒪᑕ ᑕᑯᒃᓴᐅᓐᖏᑦᑐᐃᑦ. 
ᓄᖅᑲᖓᑲᐃᓐᓇᑲᓐᓂᕐᓂᐊᖅᑐᒍᑦ. ᖁᔭᓐᓇᒦᒃ. 
 
>>ᓄᖅᑲᖓᑲᐃᓐᓇᖅᑐᑦ 10:47ᒥ 10:53ᒧᑦ 
 

ᓂᕈᐊᕐᓂᖅ ᐅᖃᖅᑎᒃᓴᒥᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ. ᑲᑎᒪᓂᖅ ᐱᒋᐊᒃᑲᓐᓂᕐᒥᖕᒪᑦ. ᑕᐃᒪ ᐅᖃᐅᑎᒋᐊᕈᒪᕙᒃᑲ 
ᒪᓕᒐᓕᐅᖅᑎ ᒥᔅᑕ ᒥᑭᓐᖑᐊᖅ ᓂᕈᐊᖅᑕᐅᖕᒪᑦ ᐅᖃᖅᑎᐅᓂᐊᖅᖢᓂ ᒪᓕᒐᓕᐅᕐᕕᖕᒥ ᓄᓇᕗᒻᒥ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ ᐅᖃᕈᒪᕖᑦ ᓇᐃᑦᑐᒥᒃ, ᐱᔪᒪᒍᕕᑦ? ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑐᒡᓕᕆᔭᐅᓚᐅᖅᖢᖓ ᐅᖃᖅᑎᑦᓯᒋᓚᐅᒃᑲᑉᑎᒻᓄᑦ. ᐃᒃᐱᒋᓪᓚᕆᒃᐳᖓ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒋᔭᒃᑲ ᐱᓕᕆᖃᑎᒌᑦᓯᐊᕐᓂᐊᕋᑉᑕ ᓇᓗᓇᓐᖏᑦᑐᖅ ᓄᓇᕗ’ᒥᐅᑕᐃᑦ ᐱᔾᔪᑎᒋᑉᓗᒋᑦ ᐊᒻᒪᓗ 
ᒥᑭᓪᓕᑎᖅᐳᖓ ᓂᕈᐊᖅᑕᐅᒐᒪ ᐅᖃᖅᑎᑦᓯᔨᒧᑦ ᒪ’ᓈᓪᓚᕆᒃᐳᖓ, ᐃᒃᐱᒋᒻᒫᖅᕼᐅᖓ. ᒪ’ᓇᓪᓗᐊᕕᒃ, ᒪ’ᓇ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ ᐅᐱᒋᕙᒋᑦ.  
 
ᑕᐃᒪᓕ ᐱᖁᔨᕗᖔᖁᔨᓕᖅᐳᖓ ᓱᕋᑦᑎᔭᐅᖁᓪᓗᒋᑦ ᓂᕈᐊᕈᑏᑦ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. ᓅᑦᓯᒋᐊᖅᐳᖓ ᑖᒃᑯᐊ ᐃᑯᐊᓪᓚᔭᐅᖁ’ᓗᒋᑦ ᐅᕝᕙᓘᓐᓃᑦ... 
 
>>ᐃᒡᓚᖅᑐᑦ  

...ᖃᓄᑭᐊᖅ ᐱᑕᖃᕈᓐᓃᖅᑎᑕᐅᑎᓪᓗᒋᑦ ᑖᒃᑯᐊ ᓂᕈᐊᕐᓂᑯᕗᑦ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᓂᕈᐊᕈᑎᕕᓃᑦ ᓱᕋᒃᑕᐅᓂᐊᖅᑐᑦ.  
 
ᓈᒻᒪᑦᑐᒃᑯᑦ ᐱᖁᔨᕗᖔᕈᑎ ᑎᒃᑯᐊᖅᓯᓗᓂ ᐅᖃᖅᑎᒥᒃ ᓅᑕᐅᒋᐊᕐᓂᐊᖅᑐᑦ ᐱᒋᐊᕈᑦᑕ ᐅᓐᓄᓴ 1:30-ᖅᐸᑦ.  
 
ᒪᓕᒐᓕᐅᕐᕕᒻᒥ ᑲᑎᒪᓂᖏᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓂᐊᖅᑐᑦ ᑐᓐᖓᓱᑦᑎᑉᐸᒃᑲᓗ 
ᓄᓇᕗᒻᒥᐅᓕᒫᑦ.  
 
ᑖᓐᓇ ᓄᖅᑲᖅᐳᖅ ᓯᕗᓕᖅᑎᓂᒃ ᑲᑎᒪᔾᔪᑎᖃᕐᓂᖅ. ᖁᔭᓐᓇᒦᒃ. 
 
>>ᓄᖅᑲᖅᑐᑦ 10:55ᒧᐊᖅᑎᓪᓗᒍ 
 
 
 
 
 


